
КЛУЧНИ ПРИНЦИПИ ЗА БЕЗБЕДНОСТ И ЗДРАВЈЕ ПРИ 
РАБОТА

Апстракт: Голем број на клучни принципи го поткрепуваат полето за 
безбедност и здравје при работа. Овие принципи и одредби на меѓународните 
трудови стандарди се воспоставени да ја постигнат виталната цел: работата да се 
одвива во безбедна и здрава животна средина.

Клучни зборови: принципи, цели,  права, одговорности

KEY PRINCIPLES IN OCCUPATIONAL SAFETY
AND HEALTH

Abstract: A number of key principles underpin the field of occupational safety 
and health. These principles and the provisions of international labour standards are 
all designed to achieve a vital objectives: that work should take place in a safe and 
healthy environment.

Keywords: principles, objectives, rights, responsibility

ОСНОВНИ ПРИНЦИПИ ПРИ БЕЗБЕДНОСТ И ЗДРАВЈЕ ПРИ РАБОТА
Безбедност и здравје при работа е широко мултидисциплинарно поле, 

кое секогаш ги допира прашањата поврзани со научни области како што се 
медицината-вклучувајќи ја токсикологијата и физиологијата, физиката и хемијата, 
како и технологијата, економијата, правото и други области специфични за 
различни индустрии и активности. И покрај оваа разновидност на загриженост и 
интерест, одредени основни принципи можат да се идентификуваат, вклучувајќи 
ги и следните:

1. Сите работници имаат права. Работниците како и работодавачите и 
владите, мораат да се осигураат дека овие права се заштитени и мора 
да се насочени кон воспоставување и одржување на пристојни услови 
за работа и пристојна работна средина.

Поконкретно:
 » работата треба да се одвива во безбедна и здрава работна средина;
 » условите за работа треба да бидат во согласност со благосостојбата на 

работниците и човековото достоинство;
 » работата треба да понуди вистински можности за лично достигување, 

самоисполнување и услуги за општеството [1].
2. Треба да се утврдат политики за безбедност и здравје при работа. 

Таквите политики мора да бидат имплементирани и на национално 
(владино) и на ниво на компании.  Тие мора ефективно да се соопштат 

331.45

на сите засегнати страни.
3. Мора да се воспостави национален систем за безбедност и здравје при 

работа.  Таквиот систем мора да ги вклучува сите неопходни механизми 
и елементи за изградба и одржување на превентивна култура на 
безбедност и здравје при работа. Националниот систем мора да се 
одржува, постепено развива и периодично разгледува.

4. Националната програма за безбедност и здравје при работа мора да 
биде дефинирана. Откако ќе се дефинира, мора да се спроведе, следи, 
оценува и периодично разгледува.

5. Социјалните партнери (односно, работодавачите и работниците) и 
другите засегнати страни мора да се консултираат. Ова треба да се 
направи за време на дефинирање, спроведување и преглед на сите 
политики, системи и програми.

6. Програмите и политиките на безбедност и здравје при работа мора 
да бидат насочени и кон превенција и заштита. Напорите мора да се 
фокусираат пред се на примарна превенција на ниво на работно место. 
Работните места и средини треба да бидат планирани и дизајнирани за 
да овозможат безбедност и здравје при работа.

7. Мора да се промовира континуирано подобрување на безбедноста и 
здравјето при работа. Ова е неопходно за да се обезбеди националните 
закони, регулативи и технички стандарди спречат професионални 
повреди, болести и смртни случаи се прилагодени периодично на 
социјалниот, техничкиот и научен напредок, и други промени во светот 
на работата. 

8. Информациите се од витално значење за развој и спроведување на 
ефективни програми и политики. Собирање и десиминација на точни 
информации за опасности и опасни материи, надзор на работните 
места, следење на усогласеноста со политиките и добрата практика, 
и други поврзани активности се централни за воспоставување и 
спроведување на ефективни политики.

9. Промоцијата на здравјето е суштински елемент во практиката на 
професионално здравје. Напори мора да се направат за подобрување 
на физичката, менталната и социјалната благосостојба на работниците.

10. Треба да се воспостават професионални здравствени услуги  што ги 
опфаќаат сите работници. Идеално, сите работници во сите категории 
на економска активност треба да имаат пристап до такви услуги, кои 
имаат за цел да ги заштитат и промовираат здравје на работниците и 
подобрување на работните услови.

11. Компензација, рехабилитација и лековитите услуги мора да бидат 
достапни на работниците кои страдаат од професионални повреди, 
несреќи и болести поврзани со работното место. Мора да се преземаат 
мерки и активности за да се намалат последиците од професионални 
опасности.

12. Образованието и обуката се витални компоненти за безбедни, здрави 
работни средини. Работниците и работодавачите мора да бидат свесни 
од важноста за воспоставување безбедни работни процедури и како 
да се направи тоа. Обучувачите мора да бидат обучени во области со 
посебна важност за одредени индустрии, така да можат да се осврнат 
на специфични проблеми во врска со безбедноста и здравјето при 
работа.

13. Работниците, работодавачите и надлежните органи имаат одредени 

одговорности, должности и обврски. На пример, работниците треба 
да ги следат воспоставените безбедносни постапки; работодавачите 
мора да обезбедат безбедни работни места и да обезбедат пристап до 
прва помош; а надлежните органи мора да ги осмислат, комуницираат 
и периодично ги прегледуваат и ажурираат безбедносните и 
здравствените политики за заштита и работа.

14. Политиките мора да се спроведуваат. Мора да постои систем на 
испекција за да обезбеди усогласеност на мерките за безбедност 
и здравје при работа и другата легислатива која се однесува на 
работниците.

Јасно е дека некои од овие општи принципи се преклопуваат. На пример, 
собирање и десиминација на информации за различни аспекти на безбедноста 
и здравјето при работота се темели на сите претходно опишани активности. 
Информациите се потребни за превенција, како и за третман за професионалните 
повреди и болести. Исто така, е потребно создавање на ефективни политики, како 
и механизам за контрола дека тие се спроведуваат. 

Додека овие клучни принципи ја структуираат безбедноста и здравјето при 
работа, програмите и политиките, претходно наведената листа во никој случај не 
е исцрпена. Повеќе специјализирани области имаат свои соодветни принципи. 
Покрај тоа, етички треба да се размислува за прашања како што се правата на 
поединци за приватност земени во предвид при осмислување на политиките [2].

1. ПРАВА И ДОЛЖНОСТИ
Одговорностите на владите, работодавачите и работниците треба да 

бидат комплементарни и меѓусебно да се зајакнуваат со заедничка задача за 
промовирање на безбедност и здравје при работа во најголема можна мерка во 
рамките на националните услови  и практики.

1.1. Работнички права
Се повеќе се признава дека заштитата на животот и здравјето на работното 

место е основно работничко право. Со други зборови, пристојна работа 
имплицира безбедна работа. Покрај тоа, работниците имаат обврска да се грижат 
за сопствената безбедност, како и за безбедноста на секој кој би можел да биде 
засегнат од она што го прави или не го прави. Ова продразбира право на соодветно 
знаење и право да престане да работи во случај на непосредна опасност по 
безбедноста или здравјето. Со цел да се грижат за сопствената безбедност и 
здравје, работниците треба да ги разберат професионалните ризици  и опасности. 
Затоа тие треба да бидат соодветно информирани за опасностите  и соодветно 
обучени за безбедно извршување на нивните задачи. За да се направи напредок 
во безбедноста и здравјето при работа во компаниите, работниците и нивните 
претставници мора да соработуваат со работодавачите, на пример: учество во 
елаборирање и спроведување на превентивни програми [3].

1.2. Обврски на работодавачите
Бидејќи професионалните опасности кои се јавуваат на работното место се 

одговорност на работодавачите кои треба да обезбедат сигурна и здрава работна 
средина. Ова значи дека тие мора да ги спречат и заштитат работниците од 
професионални ризици [4]. Но, одговорностите на работодавачите одат понатаму, 

што подразбира знаење за професионалните опасности и посветеност за да се 
обезбеди дека процесите на управување промовираат безбедност и здравје при 
работа. На пример, свест за безбедност и здравствени последици треба да водат 
до одлуки за избор на технологија и како да се организира работата.

1.3. Одговорности на владите
Владите се одговорни за подготвување на политики за безбедност и здравје 

при работа, како и да се осиураат во нивното спроведување. Политиките ќе се 
одразат во законодавството, а тоа мора да се спроведе. Но, законодавството 
не може да ги покри сите ризици на работното место, а може да препорача да 
се одговори на безбедноста преку колективни договори постигнати помеѓу 
социјалните партнери. Поверојатно е дека политиките ќе бидат подржани и 
спроведени доколку работодавачите и работниците, преку нивните организации 
имале учество во нивното создавање. На овој начин би се обезбедило нивно 
спроведување без оглед дали се во форма на закони, прописи или колективни 
договори.

ЗАКЛУЧОК
Концизна изјава која ги содржи основните цели на професионалното здравје 

и работа е дадена од заедничкиот комитет на светската здравствена организација 
и меѓународната организација на трудот [5]: „Професионалното здравје има 
за цел: промовирање и одржување на највисок степен на физичка, ментална и 
социјална благосостојба на работниците во сите професии; превенција од одлив 
на работници предизвикано поради работните услови; заштита на работниците 
при вработување од ризици кои произлегуваат од фактори кои негативно 
влијаат на здравјето; поставување и водење на работникот во професионална 
средина прилагодена на неговите физиолошки  и психолошки способности; 
прилагодување на работата на човекот и на секој човек на неговата работа“[6].

Како што укажува дефиницијата, главниот фокус во безбедноста и здравјето 
при работа е ставен на три различни цели меѓу кои: одржување и унапредување 
на здравјето и работниот капацитет на работниците, подобрување на работните 
услови така да бидат безбедни и здрави, како и развој на работните организации 
и превентивната безбедност. Таков развој промовира позитивна социјална 
клима и го подобрува непреченото функционирање, како и продуктивноста во 
работењето на компаниите [6].

